1.Текстан ияләрне табыгыз, кайсы сүз төркеме белән белдерелүен языгыз.
   1.   Кинәт йолдыз шәүләсе, күл төбенә чумган балык кебек, каядыр югалды. Бераздан күлнең уртасында нәрсәдер селкенде. Кемдер бар.  (К. Н.)
   2.  Саргаядыр көз көнендә һәр агач яфраклары;
        Юк яшеллекләр хәзер, урман вә сахра сап-сары.
        Саргая таллар, усаклар, алмагачлар һәм каен;
        Хәстә  төсле арта сары төс аларда көн саен.
        Үз төсен үзгәртми саклаучы арада берсе бар:
[bookmark: _GoBack]        Көз көне һәм кыш буе  саргаймый торган чыршы бар.                                                                                         (Г. Т.)   3.  Җылы сөяк сындырмый – салкын җанны тындырмый. (М.)  4.  Унбиш бишкә тигез бүленә.  5.  Һөнәрле үлмәс, һөнәрсез көн күрмәс.   6.  Ашаган белми, тураган белә. (М.)  7.  Аз да җитә, күп тә бетә, бергә торганга ни җитә. (М.)     
2.   Хәбәрләрне табып, аларның төрләрен билгеләгез.
   1.  Калган көн иртәдән алып кичкә кадәр аныкы. (Ә. Ф.)
2.  Берәү дә үзенең теле ачылганны хәтерләми.  (А. Ф.)
3.  Эше юкның ашы да юк. (М.) 4.  Юлыбыз һаман дәвам итә, бала-чага кайнаша, урталык ду килә.  5.  Анда бүген канлы Европада тәре үбеп антлар бирәләр. (Һ. Т.)  6.Дүртенче көн инде Мәликә апа бөтенләй аяктан калды. (К. Н.)  7. Анасыннан “улым” сүзе дә ычкынгач, Хәлимнең эченә җылы керде. (И. Г.)  8.  Кояш, әкренләп, болыт астына керде, соңгы нурлары да күздән югалды.
3.   Аергычларның астына сызыгыз, өсләренә сүз төркемен языгыз. 
   1.  Карурман өстендә, җемелдәп, зәңгәр йолдызлар калка. Якты тәрәзәләре белән урман тынлыгына карап утырган сары эчле зур өйдә ышкылар шыелдый, бөгәрләнеп, йомычкалар тәгәри. Анда, үзләренең гомерләре шикелле үк озын уйларын көйли-көйли, сызгыра-сызгыра, ак сакаллы олы кешеләр, фронттагы уллары дошманны тизрәк җиңсен өчен, кич утырып, яңа кораллар эшлиләр. (Г. Б.) 
   4.   Тәмамлыкларны табыгыз.
   Лобанов, инде ике ел буена шушы юлдан йөреп,  промысел машиналарының кайчан, кая китәсең күңеленнән белә иде. Нәкъ ул уйлаганча, юлдан, шау-гөр килеп, Карабаш нәфтьчеләре үтеп киттеләр. Алар артыннан, озак та тормый, “Красавчик” дип йөртелгән кызыл итәкле зур автобус күренде. Шофер, узышлый, тау өстендә утырган Лобановны шәйләп алып, озын итеп сигнал бирде. Әйдә, нишләп чит бригадада торасың, янәсе. Ул Лобановның яңа бригадага килгәнен ишетмәгәндер я, ишетеп тә, мастерны көнләштереп  алмакчы булгандыр. Борис, шоферның ишарәсенә елмаеп, машина тау артына күмелгәнче карап торды. Шунда гына ул алар белән бергә үзенең иске бригадасына китәсе килүен сизде. Аңа, никтер, ямансу булып китте  (Ш. Б.)

